
〈於帝敦欲專國政。忌帝年長難制欲更議所立王導不從。及敦克建康。謂導曰。不用吾言幾至覆族導猶執正議敦無以能奪。敦從容問導曰周戴〉

〈南北之朢當登三司無疑也導不答又曰。若不三司止應令僕邪。又不答。敦曰若不爾正當誅爾又不答丙子敦遣部將陳郡鄧岳收顗及淵殺之〉

〈導後料檢中書故事。乃見顗救已之表執之涕𣴑曰吾雖不殺伯仁伯仁由我而死幽冥之中。負此良友胡氏曰。言之不可不慎也。曰。省表事佳耳〉

〈時乎時會。當有變時。此崔琰之所以死也曰願陛下勿憂。大臣有罪者臣謹即行誅。此劉洎之所以死也。皆以疑似之言。可以兩曉故也。周伯仁所〉

〈謂賊奴者措王敦錢鳳洗充之徒耳。既不諾。茂弘所請。而楊殺賊奴。取金印之言。茂弘意具謂已。所以不能忘懷者也。當茂弘懇之之時。顗若對曰〉

〈此益非愚所敢任。主禮貌大臣忠邪。自當有别如此既無布恩之嫌又無失言之禍。兩得之矣。伯仁既失之於口。茂弘又失之於心王敦問所以處〉

〈周戴者。至于𠕂三。導竟不答志在於殺也。清逺之量於是乎狹隘而君子所不由也矣。十一月帝憂憤成疾閏月己丑崩司空王導受遺詔輔政〉

〈明帝太寧元年。王敦謀篡位。諷朝廷徵已帝手詔徵之敦移鎮姑孰以司空。導爲司徒敦自領揚州牧敦從子允之方總角敦愛其聦警常以自隨〉

〈敦常夜飲。允之辭醉先卧。敦與錢鳳謀爲逆允之悉聞其言。會其父舒拜廷尉。允之求歸省父悉以敦鳳之謀白舒與王導俱啓帝陰爲之備二〉

〈年夏五月。王敦疾甚。矯詔拜王應爲武衛將軍以自副六月加司徒。導大都督領揚州刺史導聞敦疾篤。帥子弟爲敦發喪衆以爲敦信死咸有奮〉

〈志。秋七月。導遺含書曰。近承大將軍困篤或云已有不諱。尋知錢鳳大嚴欲肆奸逆。謂兄當抑制不逞還藩武昌今乃與犬羊俱下。兄之此舉謂可〉

〈得如大將軍昔年之事乎。按導此言可謂謬奚。舍之舉固爲逆矣不知敦昔年之事。得爲順乎。昔年佞臣亂朝人懷不寧。如導之徒心思外濟。按此〉

〈可見導。本志欲借敦勢以去刀劉明矣今則不然。大將軍來屯于湖漸失人心。君子危怖。百姓勞罷。臨終之日委重安期。廢小字安期斷乳。未幾日〉

〈又乏時朢。便可襲宰相之迹邪。自開闢以來頗有宰相以孺子爲之者乎諸有耳者。皆知將爲禪代意非人臣之事也先帝中興遺愛在民聖至聦〉

〈明。德洽朝野。兄乃欲妄萌逆節凡在人臣誰不憤嘆導門户小大受國厚恩今日之事明目張瞻。爲六軍之首寧爲忠臣而死不爲無賴而生矣含〉


〈不答是月含兵敗敦尋卒應秘不發䘮錢鳳沈充繼被殺敦黨悉平司徒導等皆以討敦功受封賞有司奏王彬等敦之親族皆當除名詔曰司徒〉

